
Nearpod platformasi uy vazifalarini belgilash, taʼlim oluvchilar oʻzini-oʻzi baholashi 
uchun topshiriqlarni kiritib qoʻyish, taʼlim resurslarini ulashish, taʼlim oʻyinlarini yaratish,  
3D modellardan foydalanish, turli xil elementlarni chizish va shu kabi interfaol imkoniyatlarni 
taqdim etadi.

▌▌ Nearpod platformasi darslarni interfaol shaklda tashkil etish uchun quyidagi 
imkoniyatlarni taqdim etadi:

yy Interfaol taqdimotlar yaratish va foydalanish.

Microsoft Power Point, Google Slider kabi taqdimot yaratuvchi platformalarga nisbatan 
interfaol va qiziqarli slaydlarni yaratish imkonini beradi.

yy Shaxsga yoʻnaltirilgan taʼlimni qoʻllab-quvvatlash.

Nearpod platformasida turli xil sinflar uchun taqdimot tayyorlash bilan bir qatorda individual 
oʻquvchilar bilan ishlash uchun ham materiallarni tayyorlash va ulashish mumkin.

Nearpod platformasi 2012 yilda ishga tushirilgan boʻlib, u oʻqituvchilarga anʼanaviy va virtual 
sinflardagi darslarni qiziqarli, interfaol hamda mazmunli qilishga yordam beradigan 
pedagogik dasturiy vosita hisoblanadi. Ushbu platforma yordamida turli xil viktorinalar, 
soʻrovnomalar, video, audio, animatsiya, 3D maketlar va boshqa interfaol resurslarni oʻz 
ichiga olgan taqdimotlar tayyorlash mumkin.

[Nearpod platformasidagi mavjud xizmat turlari]



yy Real vaqt rejimida formativ baholash.

Platformada taʼlim oluvchilarni formativ baholash uchun 20 dan ortiq turli xil viktorina, 
interfaol mashqlar, topshiriqlar, moslikni topish testlari va boshqa qiziqarli taʼlim oʻyinlaridan 
foydalanish mumkin.

Demak Nearpod platformasi asosan interfaol taqdimotlarni tayyorlash, raqamli taʼlim 
resurslarini ulashish, formativ baholash va taʼlim oʻyinlarini yaratish orqali dars jarayonlarini 
yanada mazmunli hamda qiziqarli qilishga yordam berar ekan. Shuningdek, Nearpod 
platformasini Power Point, Google Slides va shu kabi taqdimot yaratuvchi dasturlar bilan 
integratsiya qilish, taʼlimni boshqarish tizimlarida (LMS) foydalanish hamda unda yaratilgan 
interfaol resurslarni ijtimoiy tarmoqlar orqali ulashish imkoniyati mavjud.

[Nearpod platformasidagi Viktorina va o‘yinlar yaratish oynasi]

[Taʼlim oluvchilarni formativ baholash uchun test yaratish oynasi]

Nearpod platformasidan foydalanish boʻyicha video 
qoʻllanma:

@Raqamlisavodxonlik youtube kanali


